
LA BANDITEDDHA 
Turrat’agghj’a vidè la Banditeddha 
chi bedda in lu deseltu sta bandita 

Ill’erimu più folti di la notti 

gridani l’animali di svintura 
da li marrebbi illi più irremoti 
l’arrea com’un ventu di paura 
li so vesti so pieni di abbulotti 
la so solti è un lettu di tristura 
pa la figura no sinni faeddha 

beddha chi po turrà li molti in vita 

Turrat’agghj’a vidè….* 
Illu diseltu li più crudi feri 

gridani lastimendi li so doni 
li festi so pa iddha dispiaceri 
pa iddha so disgusti li di boni 
pa distinu pa solti e ministeri 

d’agabà l’anni in tribulazioni 
senza rasgioni da cand’era steddha 
d’alzà l’occhj a lu mundu è proibita 

Turrat’agghj’a vidè….* 
In chista luttuosa alta montagna 

tribulendi la ita è dispalduta 
nisciunu ‘ntendi nisciunu la lagna 

sola piegni illu lett’a la muta 
solu lu pientu la nutri e la bagna 
daparedda pignendi l’agghj’auta 

no è cadutta no è culciareddha 
però dugna timpesta l’assuita 

Turrat’agghj’a vidè la Banditeddha 

chi bedda in lu deseltu sta bandita. 
 

Il Fenomeno del banditismo nella Gallura del 1800 visto non attraverso la figura del bandito mà con gli occhi 
di chi guarda e parla della sua sposa, la bandithedda 

 


